
				এই পাতাটির মুদ্রণ সংশোধন করা প্রয়োজন। 
চতুর্থ অঙ্ক
যেতেম পালায়ে । তুই শয্যাপ্রান্তে বসে’ কেশবেশ ভুলে গিয়ে সারা সন্ধ্যাবেলা সঙ্গীতেরে করে তুলেছিলি তোর সেই ছোট ছোট অঙ্গুলির বশ ।
সুমিত্র
মনে আছে, খেলা হ’তে ফিরে এসে শোনাতে আমারে অদ্ভুত কল্পনা কথা ; কোথা দেখেছিলে অজ্ঞাত নদীর ধারে স্বর্ণ স্বৰ্গপুর ; অলৌকিক কল্পকুঞ্জে কোথায় ফলিত অমৃতমধুর ফল ; ব্যথিত হৃদয়ে সবিস্ময়ে শুনিতাম ; স্বপ্নে দেখিতাম সেই কিন্নর-কানন ।
কুমারসেন
বলিতে বলিতে নিজের কল্পনা শেষে নিজেরে ছলিত । সত্য মিথ্যা হ’ত একাকার, মেঘ আর গিরির মতন ; দেখিতে পেতেম যেন দূর শৈল পরপারে রহস্য নগরী। শঙ্কর আসিছে ওই ফিরে । শোনা যাক কি সংবাদ ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৯:২৯টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

